
Мұқағали Мақатаев
Мұқағали Мақатаев- қазіргі 
қазақ поэзиясының классигі, 
ұлтымыздың ұлы ақыны.    

                        Т.Молдағалиев
9 ақпан Мұқағалидың туған күні. Поэзия патшалығына ерекше құбылыс болып келген ақиық ақын көз тірі болғанда  80 жасқа толар еді.Өлең сөздің қадірін білетін адамға Мұқағалидың әр туған күні поэзияның туған күніндей.
Мұқағалидың өлеңін жатқа айтпайтын қазақ кемде-кем. Өлеңдерін Мұқағалиша өрнектеген, Мұқағалиша тебіреніп, мынау ғажап әлемге ғашық көзбен қарамаған жан жоқ шығар, сірә. Мұқағалидың әлемі әлі де толық танылған жоқ.Ол әдебиетке келген жылдардан-ақ жыр әлеміне үлкен дайындықпен, ауыз әдебиеттің бай мұраларынан терең сусындап,мөлдірінен сіміріп бойына шалқар қуат дарыта келді. Ұлы Абайды пір тұтып,оның өлеңдерін жаттап, жырдың тылсым құдіретіне бас иіп, ақындық өнегесін бойына терең сіңіре білді. Өмірдің өзекті шындығын өз шығармашылығында көркем суреттеуде шын мәнінде шеберлік танытты. 


Өнерлі жанның өмірін қысқа шолып кетер болсақ, Мұқағали Мақатаев 1931 жылы 9-ақпанда Алматы облысы, Нарынқол ауданы,Энгельс атындағы колхоздың Қарасаз деген жерінде дүниеге келеді. Ақынның әкесі Сүлеймен аса еңбекқор, біртоға мінезді кісі болған екен. Колхоздың кәнігі сушысы,шалғышысы, сирек те болса көңілденген кездерінде табан асты суырып салғыш, қара өлеңге жүйрік көрінеді. Бірақ мінезінің тұйықтығынан болар, әйтеуір, жұртқа ондай өнерін аңғарта бермепті. Мұқағали өткен замандардың кемеңгер ойшылдарының шығармаларын оқып, өз дәуірінің алдыңғы қатарлы ой-пікірлерін қорытып, олардың қазақ өміріндегі аса маңызды мәселелерді түсіндіруге, сол кездегі қазақ қауымын толғандырған басты әлеуметтік-философиялық мәселелерге жауап беруге ұмтылды. Мұқағалидың: «Ақынның өмірді зерттегені-алдымен өзін зерттегені. Ақын құдіреті-өмірден өзін, өзінен өмір жасай білуінде. Бұл ақынның әлеуметтік-экономикалық көзқарасы»-деуі жоғарыда айтылған пікірдің дәлелі болса керек. Мұқағалидың халыққа танылу эволюциясы ол көз жұмғаннан кейін де бір сәтке тоқтаған жоқ. Соңының осылай боларына өзінің де көзі жеткен сияқты.



Жақындық сеземін,     
Жерден де, аспаннан.     
Жылылық сеземін-
Мұздардан тастардан.

Өмірім сірә-да, мәңгіге тасталған

Осы, мен, өлмейтін шығармын 

Сәл ғана мызғып ап, қайтадан тұрармын»,-деген өлең жолдары, расында да сәл ғана мызғып, қайтадан тұрғанының куәсі.
Бұл библиографиялық шолу ақиық ақын Мұқағали Мақатаевтың туылғанына 80 жыл толуына орай мерзімді басылым беттерінде жарияланған соңғы мақалаларға арналып отыр.




Мұқағали Мақатаев: «Мына мен тіршіліктің тауқыметін арқалап,басымды тау мен тасқа соққылаған-Мұқағали Мақатаевпын.Азын-аулақ өмірден жинаған қазынам бар. 
Қазынам бар,
Қисапсыз шектеледі







Қызғануды біреулер жек көреді

Бермеймін де,сатпаймын көрсетпеймін
Алам десең, Алдымен зертте мені...!».

	 
	
	

	1. 
	
	Байсұлтанова Г.О. 

Мұқағали жырлайды / Г. О. Байсұлтанова // ОҚЫТУ- ТӘРБИЕЛЕУ ТЕХНОЛОГИЯСЫ. - 2010. - №5. - 56-59 б. 

Мұқағали Мақатаев біздің дәуірдің 60-70 жылдарындағы қазақ поэзиясының 

шоқтығын биік көтерген талант иесі.Ақын үшін ерекше мәнді,айрықша қадірлі екі бейне болды:бірі-сәби болса,екіншісі –жүрек.Жүрек –ақынның қолдауында тіршіліктің, өмірдің бейнесі,адалдық пен адамдықтың таразысы, адам имандылығының қайталанбас қасиетті символы.Өмірдің алуан сәттерінде лирикалық кейіпкер бетпе-бет келген сан алуан жағдайлардың барлығының түйіні толғаныс теңізіне бойлауға жетелейді.Осы арман, осы көңіл күй-Мақатаев поэзиясындағы негізгі арқауының бірі.



	2. 
	
	Жүкенова Т. 

Аққудың қанатына жазылған жыр / Т. Жүкенова // МЕКТЕПТЕГІ СЫНЫПТАН ТЫС жұмыстар. - 2010. - №8. - 23-29 б. 

Мұқағали Мақатаевтың өмірімен таныстыру,ақын шығармаларының идеялық-көркемдік мазмұнын ашу,өлеңді мәнерлеп жатқа оқуға дағдыландыру, оқушыны рөлде ойнауға дағдыландыру мақсатында дайындалған, ұстаздарға арналған әдістемелік талдау. Әдістемелік талдау төрт бөлімнен тұрады.1.Ақын өлеңдерін оқу.2.Ақын өлеңдеріне жазылған әндерді орындау.3.Мұқағали туралы естеліктер.4. «Аққулар ұйықтағанда»поэмасы бойынша «Аққудың қанатына жазылған жыр» атты көріністің жасалымдары.



	3. 
	
	Кеттебек Ж. 

Мұқағали Мақатаевтың бұлтты аспаны / Ж. Кеттебек // ОҢТҮСТІК ҚАЗАҚСТАН. - 2011.-8 ақпан. - 3 б. 

 Экземпляры: всего:1 - Ч-5(1)

Осыдан 35 жыл бұрын бар-жоғы 45 жасында ,жасындай жарқырап тұрған шағында жалған дүниені тәрк етіп, жанартау жүрегі мәңгі тыныштық тапқан. 

Мұқағали музасы мәңгі сағыныш.Мұқағалидың талант-дарыны жайлы ешбір боямасыз жазған белгілі жазушы Жәлел Кеттебек те бүгінде өмірде жоқ.Бірақ Мұқағали ақынның қасында жүрген қас-қағымдай сәттері қаламгер ағамыздың жан дүниесіне сұлу сәулесін төгіп, рухани азық беріп кетіпті.



	4. 
	
	Ноғайбаев Қ. 

М.Мақатаевтың философиялық- әлеуметтік ойлары / Қ. Ноғайбаев // ҚАЗАҚ ТАРИХЫ. - 2010. - №4. - 75 б. 

ХХ ғасыр елімізге қазақ жырының айбынын асырып мерейін аспандатар таланттарды аз бермеді. М.Мақатаевтың шығармашылық кезеңі 1960-76 жылдар аралығын қамтиды.Өнер биігіне талмай жететін тұлпарлар тұсалып, тума таланттар тоқырау толқынына тап болды.Ызғарлы суықтан пайда болған тоқыраудың алып сеңдерін өр кеудесімен тас-талқан етіп, поэзия әлеміне шыққан Мұқағалидың философиялық-әлеуметтік ой-пікірі сол кезеңдегі қоғамдық көзқарастың ең озық үлгісі болды.



	5. 
	
	Нұржекеұлы Б. 

Ерекше тағдыр иесі / Б. Нұржекеұлы // ЕГЕМЕН  ҚАЗАҚСТАН. - 2011.-8 ақпан. - 5 б. 

 Экземпляры: всего:1 - Ч-5(1)

Мұқағали «дәл қырықтың бесеуінде» «ұйықтап кетсем болғаны төсегімде» деп өлең жазып, «дәл қырықтың бесеуінде» ұйықтап кетті.Ақынның тағдырына да, талантына да таңғаласың.Оның әлі зерттелетін,анықталатын өмірбаяны көп-ақ.Әртүрлі себеппен біразы айтылмай да келеді. Алайда, айтпаған сайын оған қиянат жаслып жүр ме,әлде адамшылық жасалып жүр ме, өзіміз де біле бермейміз.Мұқағали өмірінің кей тұсы,кей өлеңінің жазылу себебі жұмбақ күйін сақтап келеді.Ол да өнерге қиянат болуы мүмкін.  



	6. 
	
	Нұрғожаев Ж. 

Алаштың аяулы ақыны / Ж. Нұрғожаев // ЕГЕМЕН  ҚАЗАҚСТАН. - 2011.-8 ақпан. - 5 б. 

 Экземпляры: всего:1 - Ч-5(1)

Мұқағалидың жыр ғұмыры мәңгілікке айналғандай.Мұқағали өлеңдері тәрбие құралының бірі.Ендеше,өзін отаншылмын деген әр адам Мұқағалиды оқысын.Мақалада, жыл сайын өтетін дәстүрлі «Мұқағали оқулары» өте жақсы үрдіске айналғанын айта келе,Мұқағалидың 80 жылдық мерейтойын өткізу  шаралары туралы айтылады.Өйткені,Мұқағали бір рулы елдің ғана емес, Алаш жұртының аяулы перзенті,ұлтымыздың мақтанышы.Ақынға лайықты құрмет көрсету баршамызға ортақ міндет. 



	7. 
	
	Нәріков А. 

Арқалы ақын-Ақ жайықта / А. Нәріков // ҚАЗАҚ ӘДЕБИЕТІ. - 2009.-21 тамыз. - №36. - 11 б. 

 Экземпляры: всего:1 - Ч-5(1)

Қазақ өлеңінің хас шебері Мұқағали мақатаевтың жолы Орал өңіріне түскен еді. 1968 жылдың жаз айларында белгілі ақындар Хамит Ерғалиев,Берқайыр Аманшин, Мұқағали Мақатаев және оралдық жас ақын Жанғали Набиуллин Оралдың Сырым және Қаратөбе аудандарын аралап көрген кездері, сол кезде Мұқағали Мақатаев тосыннан ауырып облыстық ауруханаға түсіп, ұшақпен Алматыға аттанып кеткен кездері мақалада айтылған. 



	8. 
	
	Халық Г.Ж. 

Қазақ ақын-жазушыларының шығармаларындағы соғыс психологиясы мен ерлік поэтикасы және оларды ағылшын тіліне тәржімалау / Г. Ж. Халық // ҚАЗАҚСТАН МЕКТЕПТЕРІНДЕГІ ШЕТЕЛ ТІЛДЕРІ. - 2010. - №6. - 19-23 б. 

 Экземпляры: всего:1 - Ч-5(1)

Ұлттық Дәстүр мен салт-сананың адам психологиясынан алатын орны ерекше.Өмір шындығын көркемдік шындыққа айналдыру процесіндегі психологиялық дәлдік пен нанымдылықты суреттеуді ақиық ақын М.Мақатаевтың поэзиясынан да көруге болады.Мұқағали да Бауыржан Момышұлы сияқты не айтса да ашық, батыл түрде батыра сөйлейді.Мұқағали соғысты емес,өмірді сүйген адам, «Соғыстың соңғы көктемі» өлеңінде ақын жүрекке қаяу түсірсе де, Жеңіс күнінің келгеніне шаттанады.



	9. 
	
	Қайырбеков Ә. 

Алтын қалам немесе Ғабит Мүсіреповке Мұқағали Мақатаевтың мұң шағуы / Ә. Қайырбеков // РЕЙТИНГ. - 2011.-10 ақпан. - №5. - 11 б. 

 Экземпляры: всего:1 - Ч-5(1)

Оқушыларлың  «Мұқағали оқулары» дәстүрге айналған. «Мұқағали оқуларына» келгендер Қарасаздағы Мұқағалидың мұражайына барып,ақын рухына тағзым жасайды.Мұражайда ақынның өмірі мен шығармашылығына қатысты құндылықтардың ішінде, Ғабит Мүсіреповтың Мұқағалиға сыйлаған алтын қаламы да болды.Мұқағали өзінің күнделігінде осы қалам жөнінде жазған естеліктері туралы мақалада айтылған.  



	10. 
	
	Әкебаев Б. 

Туған жерге махаббат / Б. Әкебаев // ПРЕЗИДЕНТ ЖӘНЕ ХАЛЫҚ. - 2011.-4 ақпан. - №5-6. - 7 б. 

 Экземпляры: всего:1 - Ч-5(1)

Туған жер және Отан жайлы өлең жазбаған ақын жоқ шығар.Мұқағали туған Қарасаз ауылы атақты Шалкөде жайлауының аңғарында, Елшенбүйрек тауының етегіндегі Қарасудың бойында орналасқан.Ақынның туған жерге қатысты өлеңдері , мәселен «Қайран, Қарасазым-ай», өзінің туып өскен жеріне арналады.Мақалада сол өлеңдерден үзінділер беріп,ақын шығармашылығын сахналаған өнер қайраткерлері туралы да айтылған. 



	11
	
	Абишева С. 

"Я вернусь снова" / С. Абишева // КАЗАХСТАНСКАЯ ПРАВДА. - 2011.-9 февраля. - с.7

 Экземпляры: всего:1 - Ч-5(1)

В ХХІ веке началась новая,бессмертная жизнь великого казахского поэта, 80-летний юбилей которого отмечает независимый Казахстан.Он вернулся своими стихами.Он вернулся к нам своей нелегкой судьбой.Он вернулся навсегда своим бессмертием.Светлое чудо поэзии Макатаева было рождено в любви и страданиях.Мы смогли услышать его потому,что он выразил себя не только в поэтическом слове,но и доверился личному документу-дневнику.35 лет как не стало Макатаева.За это время изменилась страна,произошла смена поколений,но и любовь к поэту безгранична. 

	Карпова И.Н. 

Поэтический час " Аллея поэтов " : Мукагали Макатаев / И. Н. Карпова // ВНЕКЛАССНАЯ РАБОТА В ШКОЛЕ. - 2010. - №12. - с.25-30

 Экземпляры: всего:1 - Ч-5(1)

Показать значение личности Мукагали Макатаева как патриота, гражданина и гуманиста; сформировать у учащихся  представления о личности М.Макатаева как выдающегося казахского писателя,познакомить учащихся с жизнью и творчеством казахского поэта Мукагали Макатаева цель методической разработки.Поэзия Мукагали Макатаева особенно актуальной становится сейчас, когда народ суверенного Казахстана начинает осознавать себя,свою историю,свою самобытную культуру, когда Президент страны в своем Послании народу объявляет о необходимости государственной долгосрочной программы «Культурное наследие». 

